REZOLUTE
PER VLERESIMIN E VEPRIMTARISE SE AUTORITETIT TE MBIKEQYRJES
FINANCIARE PER VITIN 2014

Kuvendi i Shqipérisé:

- Duke njohur rolin e Autoritetit t¢ Mbikéqyrjes Financiare pér mbikéqyrjen e tregjeve financiare
jobankare, né Republikén e Shqipérisé,

- Duke njohur kontributin e tij né drejtim té nxitjes sé qéndrueshmérisé, transparencés dhe
besueshmérisé sé kétyre tregjeve,

- Duke njohur rolin e kétij Autoriteti pér t'i siguruar Kuvendit, drejtuesve té institucioneve
shtetérore dhe publikut né pérgjithési njé informacion cilésor e profesional mbi kéto tregje,

- Duke mbéshtetur e zhvilluar bashképunimin me kété Autoritet, si dhe duke nxitur
bashképunimin e tij me institucionet kombétare e ndérkombétare,

Vleréson veprimtariné e autoritetit t& mbikéqyrjes financiare né drejtim té:

- Forcimit té rolit mbikéqyrés dhe rregullator t¢ AMF-sé né pérmbushje té objektivave té saj,
népérmijet forcimit té pavarésisé, llogaridhénies dhe té pérgjegjshmérisé;

- Pérmirésimit t€ vazhdueshém té€ kuadrit ligjor dhe nénligjor, né pérputhje me parimet
ndérkombétare dhe direktivat evropiane;

- Mbrojtjes sé interesave té konsumatoréve dhe investitoréve, duke garantuar né té njéjtén kohé
zhvillimin dhe siguriné e operatoréve t€ mbikéqyrur;

- Hartimit t€ metodologjisé sé¢ mbikéqyrjes me fokus riskun pér tregun e sigurimeve dhe krijimin
e platformés bazé pér té béré t&¢ mundur tarifimin me bazé riskun;

- Plotésimit té detyrimeve té shoqérive té sigurimit ndaj Byrosé pér financimin e Fondit té
Kompensimit pér pagesat ¢ prapambetura;

- Forcimit t€ bashképunimit me organizmat dhe institucionet, kombétare dhe ndérkombétare, né
térhegjen e politikave mé t€ mira dhe asistencés teknike té€ nevojshme.

Kuvendi kérkon qé Autoriteti i Mbikéqyrjes Financiare, pér vitin 2015, t& angazhohet né
kéto drejtime:

- T¢é ndérmarré ndryshime strukturore dhe organizative té nevojshme pér t'iu pérshtatur pritjeve
té zhvillimit té tregjeve nén mbikéqyrje dhe sfidave qé shtrohen pér mbikéqyrjen dhe rregullimin e
tyre.

- Té paragesé, brenda muajit shtator 2015, né bashképunim me Ministriné e Financave,
amendimet ligjore pér sigurimin e detyrueshém té mjeteve motorike, si dhe té vijojé zbatimin e
masave stabilizuese né tregun e sigurimeve dhe vendosjes sé standardeve té mirépércaktuara, né
lidhje me rezervat minimale, nivelin e likuiditetit, mjaftueshmérisé sé kapitalit, praktikave té
provigjonimit dhe sidomos pérmirésimin e raportit déme/prime.

- Té forcojé kapacitetet mbikéqyrése, duke specializuar aftésité né funksion té njé mbikéqyrjeje
efektive qé 1 pérgjigjet né€ kohé dhe né cilési kompleksitetit dhe zhvillimit té tregjeve.

- Té plotésojé kuadrin rregullator pér té pérmirésuar administrimin e rrezigeve té fondeve té
investimeve, vecanérisht rrezikut t€ likuiditetit, vlerésimit t€ aseteve t€ tyre, sipas praktikave
ndérkombétare, si dhe t€ forcojé edukimin e investitoréve né skemat e investimeve kolektive.

- Té sigurojé qé kompanité té kené politikat e tyre t€ menaxhimit té rrezikut dhe veprimtaria
rregulluese dhe mbikéqyrése e Autoritetit té riformatohet pér t'iu pérshtatur ndryshimit té profilit té
rrezigeve té tyre.

- T¢€ hartojé politika mbéshtetése pér zgjerimin e gamés sé produkteve né fushén e sigurimeve
vullnetare té jetés dhe té jojetés, si dhe né fushén e pensioneve vullnetare, duke rritur ndérkohé edhe
vetédijésimin e punédhénésve dhe punémarrésve pér té pérdorur produktet qé ofron tregu.



- Té€ rrisé ndérgjegjésimin e publikut, né bashképunim me kompanité e sigurimit, né lidhje me
produktet e sigurimit né sektorin e bujqésisé, sidomos pér sigurimin nga ndikimi 1 motit.

- Té vazhdojé pérmirésimet pér t€ optimizuar funksionimin e faqes zyrtare online.

- T€ monitorojé plotésimin e detyrimeve té shogérive té sigurimit ndaj Byrosé, pér financimin e
Fondit t¢ Kompensimit dhe ndjekjen e zbatimit té vendimeve pér kryerjen e pagesave té démeve,
objekt i kétij Fondi, né kohén e duhur.

- Té monitorojé dhe té auditojé procedurat e ndjekura nga shoqérité e sigurimit pér trajtimin e
démeve té paguara dhe atyre t€ mbetura pezull, kryesisht démet né proces gjygésor dhe démet e
refuzuara.

- T¢ inkurajojé dhe té rrisé besimin e konsumatorit né rolin e AMF-sé, népérmjet ngritjes sé njé
kuadri bazé pér parandalimin e abuzimeve né treg, dhe rritjes sé efektshmérisé sé funksioneve té
AMF-sé.

- T¢ kontribuojé né rritjen e géndrueshmérisé financiare, népérmjet hartimit té kuadrit té€ masave
pér administrimin e situatave problematike né sistemin financiar né vend, né bashképunim me
anétarét e tjeré t€ Grupit Késhillimor té Stabilitetit Financiar (GKSF).

Miratuar né datén 14.5.2015



